
Shridhara Upanishat

శ్రీధరోపనిషత్

ఓం సహ నావవతు । సహ నౌ భునక్తు । సహ వీర్యం కరవావహై ।
తేజస్వి నావధీతమస్తు ।మా విద్విషావహై ।
ఓం శాన్తిః శాన్తిః శాన్తిః ॥
ఓం నమస్తే సద్గురు  శ్రీధరాయ  । త్వమేవ ప్రత్యక్షం  బ్రహ్మాసి  ।
త్వమానన్దమయోఽసి  । త్వం సత్యజ్ఞానమనన్తోఽసి  ।
త్వం సచ్చిదానన్దాద్వితీయోఽసి  । త్వం శాన్తిమయోఽసి ।
ప్రేమమయోఽసి  । త్వం నిత్యనిర్గుణ  నిరాకార నిరాలమ్బకోఽసి ।
త్వం నిర్ధూతకల్మషనిరామయనిష్క్రియోఽసి  ।
త్వం సర్వవ్యాపకాత్మరూపోఽసి । త్వమేవ సర్వం ఖల్విదం బ్రహ్మాసి  ।
త్వం గురువరోత్తమోఽసి । త్వదాజ్ఞయా సూర్యస్తపతి,వాతః పవతి,అగ్నిస్తపతి,
మృత్యుర్ధావతి  పఞ్చమః । త్వత్సత్తయా సర్వం క్రియావాన్  భవతి ।
త్వత్తః సర్వాణి భూతాని జాయన్తే ।జాతాని త్వత్తః జీవన్తి ।
త్వయి ప్రయన్త్యభిసంవిశన్తి  । త్వం గుణత్రయాతీతః  । త్వమవస్థాత్రయాతీతః   ।
త్వం దేహత్రయాతీతః  । త్వం కాలత్రయాతీతః  ।
త్వం సహస్రదళపద్మస్థితోఽసి   నిత్యమ్ ।
త్వమేవ మనోబుద్ధ్యహఙ్కారః  ప్రేరకోఽసి  ।
త్వమేవ శమదమాది షట్సమ్పత్ప్రదాయకాఽసి ।
త్వం మోక్షశ్రియం  ధారకోఽసి । త్వమజ్ఞానతిమిరభాస్కరోఽసి  ।
త్వం మాయామోహవిదూరకోఽసి । త్వం భవబన్ధవిమోచకోఽసి  ।
త్వం సర్వసద్గుణకర్తాఽసి  । త్వం సర్వదుర్గుణహర్తాఽసి  ।
త్వం శాన్తిదాన్తిప్రదోఽసి  । త్వం భక్తిజ్ఞానప్రదోఽసి    ।
త్వం మోక్షానన్ద ప్రదాయకోఽసి  । త్వం సర్వవిఘ్నవినాశకోఽసి ।
త్వమభయవరదవరోఽసి । త్వం భక్తజనతారకోఽసి ।
త్వం నిజసుఖపదప్రదాయకోఽసి  ।
ఋతేత్వత్ కోఽసి నేతరస్సమర్థః  ।

శ్రీధరోపనిషత్

ఋతేత్వత్ కోఽపి నేతరో దయాలుః ।ఋతేత్వత్ కోఽపి నేతరో క్షమాశీలః ।
ఋతేత్వత్ కోఽపి నేతరో భక్తవత్సలః ।
ఋతేత్వత్ కోఽపి నేతరో ధర్మరక్షకః ।
ఋతేత్వత్ కోఽపి నేతరః సద్గురుర్జ్ఞానదాయకః   ।
త్వత్తః సకల సాధన సమ్పత్సమృద్ధత్వమ్  ।
త్వత్తః భక్తిజ్ఞానవైరాగ్యసాధనశక్తిమత్వమ్    ।
త్వయి సముపస్థితం  జగదుత్పత్తిస్థితిలయకారణ  బీజమ్ ।
త్వయి సుప్రతిష్ఠితం   సంసృతినాశనాద్వైతభావనామూలమ్  ।
కనకకామినీమోహకత్వాత్ త్రాహి  త్రాహి  మామ్ ।
కామక్రోధాదిషడ్వైరిణత్వాత్   రక్ష రక్ష మామ్ ।
జన్మజరామరణరుగ్దోషాత్  త్రాహి  త్రాహి  మామ్ ।
సంసారహావానలదహ్యమానం పాహి పాహిమామ్ ।
విషయకర్దమనిమజ్జమానం   త్రాహి  త్రాహి  మామ్ ।
త్వత్పాదపఙ్కజశరణాగతిం దేహి దేహి మే ।
శమాదిసమ్పదం దేహి దేహి మే । త్వయావినా నాస్తి కోఽన్యాఘారః ।
వినా త్వయా కోఽప్యస్తి ఆప్తో బన్ధుస్తథా   సఖా ।
తవ కృపాహస్తం దేహి మే శిరసి । తవ ధ్యాన దేహి మే మనసి ।
సదా తే స్మరణం మే అస్తు ।భో గురో !మన్మనోభృఙ్గః  త్వత్పదాబ్జే నిలీయతు ।
ఓం నమో భగవతే శ్రీధరాయ  గురవే సచ్చిదానన్దాయ  తే నమః ॥
ఏతదుపనిషదం యో నిత్యమధీతే । స గురుకృపావాన్భవతి ।
స బ్రహ్మ  భూయాయ కల్పతే । స కైవల్యసుఖమేధతే  ।
ధర్మార్థకామమోక్షం  చ విన్దతి  ।
అనేన గురుచరణమభిషిఞ్చతి స శుద్ధో భవతి ।బుద్ధో భవతి ।
ముక్తో భవతి । సహస్రావర్తనాద్యోధీతే  స వాఞ్చ్ఛిత ఫలమవాప్నోతి ।
శ్రీ గురుసన్నిధౌ జప్త్వా సిద్ధమన్త్రో  భవతి ।
శ్రీగురుకృపయా  స సర్వవిద్భవతి ।
స బ్రహ్మవిద్  భవతి । న స పునరావర్తతే । న స పునరావర్తతే ।
స పునర్నాభిజాయతే । స పునర్నాభిజాయతేత్యుపనిషత్ ॥
ఓం సహ నావవతు । సహ నౌ భునక్తు । సహ వీర్యం కరవావహై ।
తేజస్వి నావధీతమస్తు మా విద్విషావహై ॥

శ్రీధరోపనిషత్

ఓం శాన్తిః శాన్తిః శాన్తిః ॥
ఇతి శ్రీమత్  ప. ప. సచ్చిదానన్దస్వామీవిరచితా  భగవాన్ సద్గురు
శ్రీ శ్రీధరోపనిషత్  సమాప్తా ।
(భగవాన్ సద్గురు  శ్రీధర  పూజావిధి హ్యా కన్నడ పుస్తకావరూన)

